
GOUVÈNÈ CUOMO ANONSE $8 MILYON DOLA POU KONBAT ABI EWOYIN AK 

MEDIKAMAN PRESKRIPSYON PAMI JÈN ADILT YO NAN TOUT ETA 
  
Gouvènè Andrew M. Cuomo jodia te anonse ke Eta New York te bay $8.1 milyon dola 
nan lajan federal pou ede prevni itilizasyon ewoyin, abi medikaman preskripsyon, ak 
sidozaj opyòd pami adolesan ak jèn adilt yo toupatou nan Eta, pandan lap egalman 
ogmante sansibilizasyon sou danje dwòg sa yo.  
 
“Finansman sa a pral ede nan batay nou kont ewoyin ak abi medikaman preskripsyon, 
yon epidemi ki dispwopòsyonèlman afekte adolesan ak jèn adilt yo, e li te lakoz twòp 
trajedi initil,” Gouvènè Cuomo te deklare. “Abi dwòg gen konsekans devastatè pou 
fanmi yo nan New York, e sibvansyon sila yo se yon lòt fason administrasyon nou an ap 
travay pou ede kominote yo fè fas a pwoblèm sa a, e finalman sove lavi.” 
 
Plan Prevansyon Stratejik Patenarya $8.1 milyon dola pandan peryòd senkan sa pou 
finansman ki gen siksè te atribye pa Sant pou Prevansyon Abi Sibstans nan Sèvis 
Administrasyon Abi Sibstans ak Sante Mantal [Center for Substance Abuse Prevention 
at the Substance Abuse and Mental Health Services Administration (SAMHSA). Yo pral 
bay lajan nan jiska 10 kowalisyon kominote lokal ki lokalize nan kominote ki gen 
bezwen elve yo nan Eta New York. Yo pral itilize fon sila yo pou aplike strateji 
prevansyon anviwonmantal ki vize ewoyin ak abi medikaman preskripsyon ak 
prevansyon sidozaj lakay moun ki gen gwoup laj 12-25 ane.  
 
Nouvo finansman sibvansyon sa pral sipòte kowalisyon kominote yo nan satisfè objektif 
ki annaprè yo pou:  

• Redwi move itilizasyon medikaman preskripsyon lakay popilasyon ki gen 12 a 
25 ane,  

• Redwi itilizasyon ewoyin ak /ka lanmò sidozaj preskripsyon opyòd pami 
popilasyon ki gen laj 12-25 ane,  

• Ogmante sansibilizasyon piblik atravè kanpay medya kominotè ak nan tout eta 
ki dirije pou paran ak manm yo nan kominote a sou danje move itilizasyon ak 
abi medikaman preskripsyon ansanm avèk estrateji pou prevni lanmò ki gen 
rapò a sidozaj opyòd preskripsyon/ewoyin,  

• Ogmante kantite medikaman anti-sidozaj fòmasyon Narcan/naloxone ke yo 
ofri paran yo, manm fanmi, ak nenpòt moun kap viv avèk yon moun ki adikte a 
ewoyin/preskripsyon opyòd.  

 
Biwo Sèvis Eta New York pou Alkòl ak Abi Estipefyan pral jere sibvansyon an. 
Finansmam an pral fonksyone jiska 30 septanm 2019. Aplikasyon pou kowalisyon 
kominotè pou aplike pou finansman sa disponib LA.  
 
Adiksyon Ewoyin ak abi preskripsyon opyòd yo se pwoblèm nasyonal ki pèsistan ki 
plonje kominote yo byen fon nan New York e li afekte pi pwofondeman jèn adilt yo. 
Daprè Sant pou Kontwòl Maladi, preske 15,000 moun mouri chak ane nan sidozaj ki 
enplike medikaman preskripsyon pou doulè nan tout peyi a. Nan 2014, te gen plis pase 
118,000 admisyon nan pwogram tretman ki sètifye nan Eta New York pou abi ewoyin ak 
abi preskripsyon opyòd – yon ogmantasyon 17.8% sou 2009. Pi gwo ogmantasyon nan 
admisyon opyòd pandan tan sa te gen pasyan laj 18 a 34 ane. 
 
Gouvènè Cuomo te fè pwoblèm sa vini yon priyorite e li te aplike mezi agresif pou ede 
Nouyòkè yo adrese adiksyon ewoyin ak abi preskripsyon opyòd. Gouvènè a te lanse 
kanpay #CombatHeroin campaign nan mwa septanm 2014 pou enfòme epi edike 
Nouyòkè yo sou risk ewoyin ak itilizasyon opyòd sou preskripsyon siy avètisman 
adiksyon yo ak resous ki disponib pou ede. Anplis, Gouvènè a te lanse premye 
pwoogram pwolonje fòmasyon premye sekouris yo ki anpati egzije ke chak ofisye polis 
SUNY AK CUNY jwenn fòmasyon pou reponn a yon sidozaj opyòd lè yo itilize Narcan. 
Plis pase 41,000 Nouyòkè kounye a fòme – sa ki gen ladan preske 4,000 ofisye lapolis 
– e yo te sove lavi plis pase 1,200 moun.  

Senatè Charles E. Schumer te deklare, “Medikaman preskripsyon ak ewoyin ap ravaje 
kominote yo toupatou nan New York e finansman federal sa pral fè yon diferans reyèl 
nan ede nou adrese epidemi sa,” te deklare Senatè Schumer. “Nou dwe fè tout sa ki 
nan pouvwa nou pou anpeche jèn yo vin viktim nan dwòg terib sila yo, e mwen pral 
kontinye fè tout sa mwen kapab pou lite pou finansman ke nou bezwen pou adrese 
toulède apwovizyonman medikaman sa yo epi amelyore opsyon tretman ki limite 
demann lan.” 
 
Depite Charles B. Rangel te deklare,”Yo ka prevni abi ak adiksyon dwòg, e li enpòtan 
ke nou distribye resous ki nesesè yo pou edike jèn moun yo sou risk ak danje ki asosye 
avèk move itilizasyon sibstans yo. Mwen aplodi Gouvènè a paske li angaje fon ki kapab 
ede sove lavni ak lavi anpil Nouyòkè. Envestisman sa a pral fè yon wout long, non 
sèlman nan amelyore sante moun yo men egalman nan ede redwi pousantaj 
anprizonman pou krim ki gen rapò a dwòg.”  
 
Depite Eliot Engel te deklare, “Abi medikaman preskripsyon ak ewoyin te vini yon 
epidemi nasyonal, e New York pat epaye nan pwoblèm lan. Kòm yon ansyen manm 
nan sou-komite Sante komite Enèji ak Komès, mwen aplodi efò Gouvènè Cuomo pou 
konbat pwoblèm sante piblik mòtèl sa pami adolesan ak jèn adilt yo. Finansman federal 

sa yo pral gen yon enpak enpòtan nan batay sa.”  
 
Depite Nita M. Lowey te deklare, “Chak nivo nan gouvènman dwe ogmante efò pou 
adrese kriz ewoyin nan New York. Twòp moun nan Lower Hudson Valley, patikilyèman 
adolesan ak jèn adilt yo, ap lite avèk adiksyon ewoyin ak lòt opyòd yo. Mwen te travay 
avèk kòlèg mwen yo nan Kongrè a pou ranfòse efò yo pou konmbat epidemi ewoyin sa, 
e mwen kontan paske fon federal sa yo disponib nan kominote New York yo ki nan 
bezwen.” 
 
Depite José E. Serrano te deklare, “Itilizasyon medikaman preskripsyon ak ewoyin ap 
vini deplizanpli frekan nan kominote nou yo, li gen efè ki espesyalman devastatè sou 
jèn adilt ansanm avèk fanmi yo. Finansman Gouvènman Eta New York te anonse jodia 
pral ede adrese yon epidemi kap grandi avèk prevansyon ak kanpay sansibilizasyon 
piblik ki vize nan popilasyon ki vilnerab ak sa yo ki gen bezween ki pi elve. Mwen aplodi 
efò Gouvènè Cuomo paske lap kontinye takle adiksyon dwòg nan kominote nou yo ak 
ankouraje sante ak byennèt fanmi yo nan vil New York.”  
 
Depite Nadler te deklare, “Mwen pataje enkyetid Gouvènè a sou abi ewoyin ak 
preskripsyon opyòd lakay adolesan ak jèn adilt yo. Nou dwe kontinye travay nan nivo 
federal, eta, ak lokal pou anpeche abi dwòg epi sove lavi yo.”  
 
Depite Carolyn B. Maloney te deklare, “Abi ewoyin ak preskripsyon medikaman, 
espesyalman pami jèn moun, te grandi san kontwòl nan New York, e Gouvènè Cuomo 
ap pran pwoblèm lan oserye avèk yon plan agresif pou rezoud li. Mwen te sipòte 
pandan lontan pwogram federal la kap bay $8.1 milyon dola adisyonèl nan finansman. 
Efò pou konbat ewoyin deja fè diferans nan lavi anpil Nouyòkè, e resous adisyonèl sa 
yo pral ede anpil moun ankò.” 
 
Depite Gregory W. Meeks te deklare, “Adiksyon medikaman preskripsyon ak ewoyin se 
yon epidemi ki grav anpil ki afekte plizyè milye Nouyòkè, ak plizyè milyon Ameriken 
toupatou nan peyi a, chak ane. Sibvansyon federal sa a pral fè yon wout long pou redwi 
nan itilizasyon medikaman preskripsyon ak move itilizasyon ak lanmò ki gen rapò a 
ewoyin pami popilasyon ki gen laj 12-25 ane, gwoup sa ki pi a risk. Mwen remèsye 
Gouvènè Cuomo pou efò kontinyèl li nan konbat adiksyon dwòg ak pou angajman l nan 
devlope kominote ki pi fò ak pi bon nan tout eta.” 
 
Depite Joe Crowley te deklare, “Adiksyon ewoyin ak abi medikaman preskripsyon pami 
jèn nou yo kontinye pou l yon fòs destriktif pou anpil fanmi yo nan New York. Yo te bay 
sibvansyon federal la pou ede konbat epidemi terib sa a pral gen yon enpak fòmidab, e 
mwen remèsye Gouvènè Cuomo ak Biwo pou Sèvis Abi sibstans ak Alkòl paske yo te 
travay avèk nou pou asire ke kominote lokal nou yo gen resous ki nesesè pou aplike 
yon strateji konplè pou ede anpeche ke jèn Nouyòkè yo pa vin viktim pwoblèm sa kap 
grandi.” 
 
Depite Steve Israel te deklare, “Travay ansanm avèk Gouvènè Cuomo, ofisyèl lokal ak 
eta nou ka konbat abi medikaman preskripsyon ak ewoyin nan sous li. Twòp nan fanmi 

nou yo kontinye ap viktim nan efè devastatè medikaman preskripsyon ak epidemi 
ewoyin nan Long Island e finansman enpòtan sa pral ede kominote nou yo prevni abi ak 
sove lavi.” 
 
Depite Brian Higgins te deklare, “Epidemi medikaman preskripsyon sa ki souvan 
mennen nan itilizasyon ewoyin ap ogmante nan yon pousantaj alamant e li mensase 
avni ak lavi adolesan ak jèn adilt nou yo. Finansman federal sa a pral ede ogmante 
sansibilizasyon ak ankouraje efò prevansyon kòm nap travay pou sove lavi nan chagren 
adiksyon.”  
 
Depite Yvette D. Clarke te deklare, “Mwen aplodi Gouvènè Cuomo sou angajman l pou 
mete fen nan epidemi abi ewoyin ak medikaman preskripsyon nan Eta New York. 
Kantite jèn moun ki itilize ewoyin ak medikaman preskripsyon – nan chak pati nan Eta 
New York – te ogmante dramatikman nan ane ki te pase yo. Lè nou ogmante 
sansibilizasyon sou danje abi ewoyin ak medikaman preskripsyon, bay sèvis pou moun 
ki gen yon pwoblèm avèk abi sibstans, epi elaji aksè a medikaman anti-sidozaj, nou pral 
redwi alafwa kantite moun kap mouri chak ane kòm yon konsekans nan sidozaj epi 
pèmèt moun ki te vin adikte a ewoyin oswa medikaman preskripsyon pou reklame lavi 
yo.” 
 
Depite Paul Tonko te deklare, “Sibvansyon sa a reprezante yon etap enpòtan pou Eta 
New York nan lit li kont ewoyin ak abi medikaman preskripsyon. Lè nou fè sa vini yon 
priyorite pou kominote nou yo, nou ka kòmanse adrese rasin pwoblèm nan – asire ke yo 
mete mezi prevantif anplis e moun sila yo ki bezwen asistans pou fè fas avèk adiksyon 
resevwa swen yo bezwen an. Map rete tann pou m travay avèk Gouvènè Cuomo pou 
panche sou pwoblèm sa dirèkteman e mwen remèsye l pou lidèchip solid li nan fason 
lap fas avèk pwoblèm sa a.” 
 
Depite Tom Reed te deklare, “Mwen akeyi aksyon Gouvènè a sou pwoblèm sante 
enpòtan sa a. Mwen te travay avèk lapolis Souther Tier ansanm avèk pwofesyonèl 
sante yo pou pote atansyon sou konsekans devastatè abi dwòg sou fanmi ak kominote 
nou yo. Finansman enpòtan sa a pral sove lavi e lap ede anpeche efè koroziv ke dwòg 
genyen nan Eta ak nan peyi nou an.” 
 
Depite Richard Hanna te deklare, “Epidemi sa nan chak kominote e li touche anpil nan 
vwazen nou yo. Mwen espere ke finansman sa pral ede deraye tandans devastatè sa 
epi sove lavi jèn moun yo nan destriksyon adiksyon dwòg. Nou dwe aji kounye a anvan 
nou pèdi plis moun nan ewoyin.”  
 
Depite Sean Patrick Maloney te deklare, “Preske chak jou mwen tande osijè yon fanmi 
ak kominote a nan Hudson Valley ki nan tristès akoz pèt yon pwòch akoz medikaman 
preskripsyon oswa ewoyin - nou pa ka pèdi opòtinite sa pou n sove lavi. Kòm nap 
travay ansanm nan kominote nou yo pou konfwonte pwoblèm sa a dirèkteman, 
envestisman sa a asire ke òganizasyon kominotè nou yo kap travay chak jou pou retire 
dwòg nan lari a gen resous yo bezwen pou konbat dwòg nan lekòl ak nan kominote nou 
yo.”  

Depite Grace Meng te deklare, “Finansman sa pral yon gwo èd nan batay eta nou an 
kont abi ewoyin ak preskripsyon medikaman sa pami adolesan ak jèn adilt yo. Li 
esansyèl ke nou fè tout sa nou kapab pou konbat ak prevni adiksyon, e mwen remèsye 
Gouvènè a paske li fè sa vini yon priyorite.” 
 
Depite John Katko te deklare, “Mwen aplodi Gouvènè Cuomo pou inisyativ sa pou 
konbat ogmantasyon alamant nan abi medikaman preskripsyon ak ewoyin ki afekte jèn 
moun yo nan kominote banlye, iben ak riral toupatou nan Eta New York. Finansman sa 
a pral ogmante sansibilizasyon piblik sou danje sibstans danjere sa yo pandan lap bay 
prevansyon ki fò, tretman ak sèvis reyabilitasyon pou redwi epidemi sa kap grandi.” 
 
Depite Kathleen Rice te deklare, “Kominote yo nan Long Island ak toupatou nan eta ap 
pèdi timoun chak jou nan sidozaj ak fado entans adiksyon, epi sove lavi sa yo mande 
entèvansyon agresif nan tout sans ak atansyon nan tout nivo nan gouvènman ak 
eksplwozyon itilizasyon ewoyin ak abi medikaman preskripsyon nan New York. Fon 
federal sila yo pral sipòte prevansyon lokal, tretman ak efò sansibilizasyon ke nou 
konnen ki efikas e nou konnen ki pral sove lavi.” 
 
Depite Elise Stefanik te deklare, “Sibvansyon enpòtan sa pral ede bay resous pou 
konbat ak prevni abi dwòg pami adolesan ak jèn adilt yo nan New York. Malerezman, 
pwoblèm sa a twò frekan pami fanmi New York yo e sibvansyon sa a pral ede soulve 
sansibilizasyon sou danje dwòg sila yo.” 
 
Depite Lee Zeldin te deklare, “Sibvansyon sa esansyèl pou konbat kriz dwòg kap grandi 
ke nou te obsève nan Long Island ak nan tout Eta New York. Finansman pral bay 
kominote lokal nou yo resous ki nesesè pou ede sispann epi prevni abi dwòg.” 
 
Nouyòkè yo ka chèche enfòmasyon sou prevansyon, tretman ak gerizon sou sit entènèt 
#CombatHeroin website oswa nan telefòn nan Liy HOPE eta a nan 1-877-846-7369. 
Wap jwenn yon lis founisè ki bay tretman nan Eta New York disponib la. 
 
Nouyòkè yo ki vle ede nan prevni adiksyon ewoyin ak medikaman preskripsyon ansanm 
avèk konsekans grav li yo ankouraje pou pataje afich kanpay #CombatHeroin ak PSA 
yo nan kominote lokal yo ak pou yo jwenn fòmasyon nan repons sou sidozaj anti-opyòd. 
Materyèl kanpay konbat Ewoyin enkli fèy enfòmasyon ak depliyan enfòmasyon, 
disponib nan lang Angle, Panyòl ak Ris sou sitwèb #CombatHeroin. Enfòmasyon sou 
fòmasyon sidozaj anti-opyòd disponib la. 

